КОМИ РЕСПУБЛИКАСА ВЕСЬКӦДЛАН КОТЫРЛӦН 

ШУӦМ

«Коми Республикаса олан пунктъясын уличаяс да пурысьяс капитальнӧя дзоньталӧм, дзоньталӧм вылӧ Коми Республикаса республиканскӧй сьӧмкудйысь субсидияяс сетан правилӧяс вынсьӧдӧм йылысь» Коми Республикаса Веськӧдлан котырлӧн 2011 во ӧшым тӧлысь 19 лунся 563 №-а шуӧмӧ вежсьӧмъяс пыртӧм йылысь

________________________

      Коми Республикаса Веськӧдлан котыр шуӧ:

     1. Пыртны «Коми Республикаса олан пунктъясын уличаяс да пурысьяс капитальнӧя дзоньталӧм, дзоньталӧм вылӧ Коми Республикаса республиканскӧй сьӧмкудйысь субсидияяс сетан правилӧяс вынсьӧдӧм йылысь» Коми Республикаса Веськӧдлан котырлӧн 2011 во ӧшым тӧлысь 19 лунся 563 №-а шуӧмӧ татшӧм вежсьӧмъяс:

        Коми Республикаса олан пунктъясын уличаяс да пурысьяс капитальнӧя дзоньталӧм, дзоньталӧм вылӧ Коми Республикаса республиканскӧй сьӧмкудйысь субсидияяс сетан правилӧясын, мый вынсьӧдӧма шуӧмӧн (содтӧд):

        1) 3 пунктын «вынсьӧдсьӧ Коми Республикаса Веськӧдлан котырӧн» кывъяс  вежны «вынсьӧдсьӧ Коми Республикаса Веськӧдлан котырлӧн нормативнӧй инӧда актӧн» кывъясӧн;

               2) 5 пунктын:

     а) медводдза абзацын «Коми Республикаса Веськӧдлан котырлӧн решениеӧн» кывъяс вежны «Коми Республикаса Веськӧдлан котырлӧн нормативнӧй инӧда актӧн» кывъясӧн;

                б) содтыны татшӧм абзац:

            «Субсидияяс видзан условиеӧн лоӧ меставывса асвеськӧдлан органъясӧн  субсидияс сьӧмӧн  торъя мог  серти вӧдитчӧм.»;

                   3) содтыны татшӧм 51 пункт:

         «51. Артмӧдчӧмын кӧ гижӧма, мый субсидияяс сетсьӧны овмӧдчӧминъясса олан пунктъясын уличаяс да пурысьяс капитальнӧя дзоньталӧм, дзоньталӧм вылӧ, субидияяс лӧсялана ыдждаын сетсьӧны муниципальнӧй районъясса сьӧмкудъясысь овмӧдчӧминъяслӧн сьӧмкудъясӧ.»;

                    4) 7 пунктын:

                    а) коймӧд абзац гижны тадзи:

       «Субсидияяс вуджӧдӧ Коми Республикаса сьӧм овмӧс министерство Артмӧдчӧмъясын индӧм кадколастӧ Агентствоӧн сетӧм Артмӧдчӧмъяслысь вештӧмын индӧм  реквизитъясӧн рӧскод вештӧм  могысь  заявкаяс  подув вылын.»;

                        б) содтыны татшӧм абзац:

           «Агентствоӧн рӧскод вештӧм вылӧ заявкаяс  сетсьӧны Коми Республикаса сьӧм овмӧс министерствоӧ 3 уджалан лунӧн Агентствоӧн  субсидияяс вуджӧдӧм вылӧ колана  документъяс, кутшӧмъяс индыссьӧны Артмӧдчӧмын,  пӧлучитӧм бӧрын.»;

                     5) 11 пунктын «абу октаа, Агентство» кывъяс бӧрын содтыны «субсидияясӧн вӧдитчӧмын окталун йылысь отчёт вынсьӧдан лунсянь  5 уджалан лунӧн» кывъяс.

                            2. Тайӧ шуӧмыс вынсялӧ сійӧс примитан лунсянь.

    Коми Республикаса Юралысь                                                  В. Гайзер

   Сыктывкар

